
1. НИЙТЛЭГ ҮНДЭСЛЭЛ 

 

1.1. Зорилго 

Хувийн Хамгаалах Хэрэгслийн (ХХХ) найдвартай байдлыг хангах, ХХХ-г хэрхэн зөв сонгож авах, 

хэрэглэх, хадгалах болон устгалд оруулах тухай зааварчилгаа өгөхөд энэхүү журмын зорилго 

оршино. 

1.2. Хамрах хүрээ 

Тухайн журмыг ПРЕМИУМ КОНКРИТ ХХК-ийн бүх албан тушаалтан, ажилтан, гэрээлэгч, зочид 

заавал дагаж мөрдөнө. 

1.3. Товчилсон үгсийн тайлбар 

 

ХХХ – Хувийн Хамгаалах хэрэгсэл 

АХХ – Амьсгал Хамгаалах Хэрэгсэл 

СХХ – Сонсгол Хамгаалах Хэрэгсэл 

ХАБЭА,БО – Хөдөлмөрийн Аюулгүй Байдал Эрүүл Ахуй, Байгаль Орчин 

ЭМААБО – Эрүүл Мэнд Аюулгүй Ажиллагаа, Байгаль Орчин 

 

2. АЛБАН ТУШААЛ БОЛОН ҮҮРЭГ ХАРИУЦЛАГА 

 

Албан тушаал Үүрэг хариуцлага 

Ажилтан, гэрээлэгч, зочид 

▪ ПРЕМИУМ КОНКРИТ ХХК-ийн энэхүү журмыг мөрдөж, ХХХ-ийг 

зориулалтын дагуу, сургалтад заасан болон ахлах ажилтны 

зааварчилгаа, тэмдэг тэмдэглэгээнд  нийцүүлэн өмсөж хэрэглэх. 

▪ ХХХ-ийг үйлдвэрлэгчийн зааврын дагуу хэрэглэх, заасан ажлын 

талбай болон үүрэг даалгавар гүйцэтгэх үедээ байнга 

өмсөх/хэрэглэх. 

▪ Өөрсдийн ХХХ-ийг ашиглалтын шаардлага хангахуйц хэмжээнд 

арчлах, хадгалах 

▪ ХХХ-ийг тухайн өмсөх гэж байгаа хүний биеийн онцлог, ажил үүрэг, 

ажиллах орчин нөхцөлд нь тохируулан сонгоно. 

Удирдах ажилтнууд 

▪ Энэ журмын хэрэгжилтийг хангах 

▪ Тохиромжтой ХХХ-ийг ажлын байранд хэрэглэхэд бэлэн байлгах 

▪ Ажилтнууд ХХХ-ийг зөв хэрэглэх, арчлах, хадгалах болон устгах 

талаар сургалтанд хамрагдах нөхцлийг хангах 

Эрүүл мэнд, аюулгүй 

ажиллагаа, байгаль 

орчны алба 

▪ Энэ журмыг жил бүр хянан хэлэлцэх, шаардлагатай бол засвар 

өөрчлөлт оруулах 

▪ Амьсгалын зам хамгаалах хэрэгсэл ашигладаг бусад хэлтсүүд 

болон ХХХ-ийн төслийг хэрэгжүүлэх, хэвшил болгоход тавигдах 

зайлшгүй шаардлагуудыг тодорхойлох 

▪ Амьсгалын зам, Сонсгол хамгаалах хэрэгслүүдийг тухайн хүний 

онцлог, ажил үүрэгт нь тохируулах, хэр удаан  хэрэглэх боломжтой, 

ажлын орчин нөхцөл зэргийг нь харгалзан зав сонгох тал дээр 

бусад хэлтсүүдэд зөвлөгөө өгнө.  

▪ Ажилтнуудыг эрсдэлд өртөх магадлалыг бууруулах зорилгоор ХХХ 

сонгоход нь зөвлөгөө өгнө. 

▪ Шаардлагын дагуу сургалтын багц боловсруулах, шинэчлэн 

сайжруулах 

▪ Шаардлагатай тохиолдолд амьсгалын зам хамгаалах хэрэгсэл 

хэрэглэж буй хүн болгонд ХХХ нь таарч байгаа эсэхийг тоон аргаар 

туршин шалгах 

▪ Шаардлагатай зардлыг жил бүхийн төсөвтөө суулган батлуулах  

 

 

3. ЕРӨНХИЙ ШААРДЛАГА  

▪ Хуульд заасанчлан компанийн зүгээс хууль эрх зүйн болоод олон улсад хүлээн зөвшөөрөгдсөн 

стандартын шаардлага хангахуйц ХХХ-ээр хангана.  

▪ Бүх ажилтнууд, зочдын заавал өмсөж, хэрэглэх тод харагдахуйц/гэрэл ойлгогч үндсэн хувцас, 

хамгаалах хэрэгсэл нь: 

▪ Хатуу малгай 

▪ Хамгаалалтын нүдний шил 

▪ Урт ханцуйтай цамц 

▪ Урт өмд 

▪ Төмөр өлмийн хамгаалалттай гутал (EN ISO 20345 ба/эсвэл EN ISO 20347 стандартад нийцсэн) 

▪ ХХХ-ийг сэдэв 7 (Шинэ ажилчдад олгох ХХХ)-т заагдсан дагуу ажилчдад ажлын эхний өдрөөс 

нь олгох бөгөөд Хавсралт А дахь ХХХ-ийн нормын дагуу дахин олгоно. Заасан нормоос 

хэтрүүлж ХХХ олгогдох бол харьяа хэлтсийн ахлах мэргэжилтэн буюу түүнээс дээш албан 

тушаалтнаас зөвшөөрөл авч, норм хэтрүүлэх маягтыг шаардана.  

▪ ХХХ-ийг үйлдвэрлэгчийн зааврын дагуу өмсөж хэрэглэх бөгөөд заасан ажлын талбай болон 

ажлын үүрэг даалгавар гүйцэтгэх үедээ байнга өмсөнө/хэрэглэнэ. 

▪ Ажилтнууд өөрсдийн ХХХ-ийг ашиглалтын шаардлага хангахуйцаар арчилж, хэрэглэнэ. 

▪ Үйлдвэрлэгч тусгайлан заагаагүй тохиолдолд хувцас хэрэглэлийг албаны угаалгын газарт 

угаалгаж болно. Хэрэв үйлдвэрлэгчээс тусгайлан заасан бол угаалгын газар нь хувцас 

хэрэглэлийг тухайн зааварчилгааны дагуу угаах үйлчилгээ үзүүлнэ. 

▪ Ажил үүргийнхээ хүрээнд хүйтэнд ажиллах шаардлагатай ажилтнуудад тусгай зориулалтын 

дулаан хувцас олгоно. 

▪ Нүдний хараа шалгах үзлэгийг дараах тохиолдолд хийнэ: 

▪ Ажилд орохын өмнөх эрүүл мэндийн үзлэгт хамрагдаж буй шинэ ажилтнууд хараагаа 

шалгуулна. 

▪ Ажилтнууд өөрсдөө эсвэл Ахлах ажилтан нь тэднийг хараа муутай бөгөөд эмчийн зааврын дагуу 

хамгаалалтын линз зүүх  шаардлагатай гэж үзвэл ажилтнууд хамрагдана. 

▪ Бүх ажилтнууд эрүүл мэндийн ээлжит үзлэгийн үеэр хараагаа шалгуулна. 

▪ Харааны гэмтэл учруулж болзошгүй осолд өртсөн ажилчид хараагаа шалгуулна.  

▪ Өвчний шинж тэмдэг эсвэл эрүүл мэндийн хувьд таагүй байдал мэдрэгдвэл энэ талаар даруй 

мэдэгдэж, шаардлагатай бол тухайн төслийн талбайд байрлах эмнэлэгт хандана. 

 

4. АЛИВАА ТӨСЛИЙН БҮСИЙН ХУВЦАСЛАЛТЫН СТАНДАРТ  

Ангилал Байршил Хувцаслалтын ерөнхий стандарт 

1 
Ажлын байр, үйлдвэрлэлийн 

бүсээс өөр газрууд 

Энгийн чөлөөт хувцас  

2 

Оффисууд 

Кэмпийн гадуурх явган хүний 

замууд 

Оффисуудын хоорондох явган 

хүний зам 

Батлагдсан урт ханцуйтай цамц 

Урт өмд эсвэл комбинзон 

Төмөр/холимог материалтай өлмийн хамгаалалттай 

гутал (углааш болон өндөр өсгийтэй гутал өмсч 

болохгүй) 

3 

Ажлын орчин Батлагдсан урт ханцуйтай цамц 

Урт өмд эсвэл комбинзон 

Төмөр/холимог материалтай өлмийн хамгаалалттай 

гутал, хатуу малгай, хамгаалалтын шил 

Нэмэлт ХХХ-ийг тухайн ажил болон байршлаас 

шалтгаалж хэрэглэнэ 

 

5. ХХХ ТЭМДЭГ ТЭМДЭГЛЭГЭЭНИЙ ШААРДЛАГА  

Аливаа ажлын талбайд нэвтэрч ороход өмссөн байх ёстой ХХХ-ийн шаардлагыг тухайн талбайн бүх 

орох хэсэгт байршуулсан байна. Ажлын талбар дээр шинэ ХХХ шаардлагатай болсон тохиолдолд 

тухайн ажлын талбарт нийцэж буй эсэхэд туршилт явуулна. 

6. ТӨСЛИЙН ТАЛБАЙД АЖИЛЛАХ АЖИЛЧДАД ОЛГОХ ХХХ-ын ЖАГСААЛТ 

Хувийн хамгаалах 

хэрэгсэл 

Оффисын 

ажилтан 

Талбайн ажилтан 

Урт ханцуйтай цамц Тийм  Тийм  

Урт өмд Тийм  Тийм  

Комбинзон Үгүй  Тийм 

Өлмийн төмөр 

хамгаалалттай гутал 

Тийм  Тийм  

Хавар намрын хүрэм Тийм  Тийм  

Зузаан цамц Тийм  Тийм  

Хатуу малгай (Гүний Тийм  Тийм  

уурхайд ногоон өнгөтэй) 

Хамгаалалтын шил 

(тунгалаг болон 

бууруулагчтай) 

Тийм  Тийм  

Ажлын бээлий, энгийн Тийм  Тийм  

Оймс Тийм  Тийм  

Усны гутал Үгүй Тийм* 

Өвлийн куртка Тийм  Тийм  

Өвлийн өмд  Тийм** Тийм 

Өвлийн цамц Тийм** Тийм  

Өвлийн комбинзон Үгүй Тийм  

* - Зөвхөн ажлын шаардлагаар. 

** -Зайлшгүй биш. Шууд удирдлага зөвшөөрөл өгч болно. 

7. ХХХ ХЭРЭГЛЭЭ 

▪ Ажилтнууд ХХХ-ийн хэрэглээ болон хязгаарлалтын талаар сургалтад хамрагдсан үед түүнийг 

хэрэглэж болно. 

▪ ХХХ-ийг үйлдвэрлэгчийн зааврын дагуу, хамгаалах зориулалтад нь тохирсон ажил үүрэг 

гүйцэтгэхэд хэрэглэнэ. 

▪ ХХХ өмсөж байгаа хүн нь тухайн ХХХ нь зориулалтын дагуу ажиллаж байгаа эсэхийг шалгах 

ёстой бөгөөд хэрвээ ажиллахгүй байгаа бол энэ талаар ЭМААБО албанд мэдэгдэж солиулна.  

▪ Малгайн гэрэл, амь хамгаалах баг зэрэг дундын хэрэглээний зориулалттай ХХХ-ээс бусад ХХХ-

ийг ариутгаагүй нөхцөлд ажилтнууд дундаа хэрэглэж болохгүй. Ариутгах боломжгүй болтол 

бохирдсон ХХХ-ийг төслийн байгаль орчин, хаягдлын менежментийн зохих журмын дагуу бүрэн 

устгалд оруулна.  

▪ Тээглэж орооцолдох аюултай ажлын талбай, орчин руу нэвтэрч буй бүх ажилтнууд үсэндээ 

хамгаалалтын тор зүүх буюу үсээ задгай тавилгүйгээр боох ёстой, ингэснээр хөдөлгөөнт машин 

техникт орооцолдохоос сэргийлнэ. Мөрнөөс давсан урттай үсийг урт үс гэж үзнэ. 

▪ ХХХ-ийн нормоо хэтрүүлсэн ажилтан тухайн шалтгаанаа мэдэгдэж, ахлах мэргэжилтнээсээ 

зөвшөөрөл авна.  Норм хэтэрсэн олголт бүр Норм хэтрүүлэх ХХХ-ийн хүсэлтийн маягтыг 

үндэслэн олгогдоно.  

▪ ХХХ-ийг сонгохдоо тухайн өмсөх гэж байгаа хүн, түүний гүйцэтгэх ажил үүрэг, орчин нөхцөлд 

тохируулах ёстой.  

▪ ХХХ-ийг өмсөх, сонгохдоо тохирсон хэмжээтэй, биед таарч байгаа эсэхэд анхаарах хэрэгтэй. 

▪ Хамгаалах хэрэгслийг хэрэглэгчдэд тохируулан олон янзын хэмжээтэйгээр бэлэн байлгана. 

▪ Хоёр болон түүнээс дээш тооны ХХХ өмсөх нөхцөлд тэдгээр нь хоорондоо зохицож, бие 

биенийхээ гүйцэтгэх үүрэгт нөлөөлөхөөргүй байх ёстой. 

8. ХХХ –ийн ТӨРЛҮҮД  

8.1.  Толгойн хамгаалалт 

Дээрээс юм унах аюултай бүх газруудад хатуу малгай өмсөнө. Үүнд дараахаас бусад бүх ‘ажлын 

талбай’ хамаарна: 

▪ Битүү машин техник дотор  

▪ Битүү өрөөн дотор (хяналтын өрөө, хувцас солих өрөө гэх мэт) 

▪ Оффис, захиргааны байр, түүний ойр орчимд 

▪ Мөн зориулалтын явган хүний зам, талбай руу нэвтрэх орц/гарц, байр сууц, амралт спортын 

байгууламж, хоолны газар болон тодорхой ажил гүйцэтгэдэггүй бусад талбайд хатуу малгай 

өмсөх шаардлагагүй. 

▪ Хатуу малгай нь ANSI Z89.1-2009 эсвэл CSA Z94.1-2005 стандартад нийцэх ёстой бөгөөд 

ЭМААБО албанаас тусгайлан баталж, зөвшөөрсөн байна. 

▪ Хатуу малгай, өндрийн хамгаалалтын бүсийг эвдэрч гэмтсэн бол эсвэл ‘олгосон өдөр’-өөс 

хойш хоёр жил тутамд сольж байх шаардлагатай. 

АНХААР: энэ нь үйлдвэрлэсэн огноо биш бөгөөд, олгосон огноог хатуу малгайны дотор талд 

наасан шошгон дээр бичсэн байна. 

Ажилтнууд хатуу малгайгаа эвдэрч гэмтсэн эсэхийг байнга шалгаж байх ёстой. Үүнд: 

▪ Гадны нөлөөллийн улмаас цөмөрсөн, цуурсан, хонхойж орсон болон бусад эвдрэл гэмтлийн 

шинж тэмдэг байгаа эсэх 

▪ Овон товонтой болсон эсэх 

▪ Зөвшөөрөлгүй өөрчилж, янзалсан эсэх 

▪ Гадна талын өнгө нь хэт их бүдгэрсэн, арилсан эсэх 

▪ Будаг, уусмал, нүүрстөрөгч бүхий цэвэрлэх бодис болон бусад материал нь хатуу малгайны 

бүрэн бүтэн байдлыг алдагдуулах тул эдгээрийг хэрэглэхийг хориглоно. Ажилтны нэрийн 

шошго, яаралтай тусламжийн мэдээлэл, цацруулагчтай тэмдэг зэрэг зөвхөн зөвшөөрөгдсөн 

наалт, тэмдэг тавьж болно. 

 

8.2.  Хөлийн хамгаалалт 

Хамгаалалттай гутал, хөлийн хамгаалалт нь EN ISO 20345 болон EN ISO 20347 стандартын 

шаардлагуудад нийцэх ба ЭМААБО албанаас баталсан байна. Ажлын талбайд зааварчилгаа, 

тэмдэглэгээний дагуу хамгаалалттай гутал өмсөх ёстой. Зориулалтын явган хүний зам, уурхайн 

талбар руу нэвтрэх/гарах хэсэг, байр сууц, амралт спортын байгууламж, хоолны газар болон 

тодорхой ажил гүйцэтгэдэггүй бусад талбайд хамгаалалттай гутал өмсөх шаардлагагүй. 

▪ Тусгай зориулалтын гутал - Цахилгаан дамжуулдаг гутал нь статик цахилгаан 

хуримтлагдахаас хамгаална. Тэсрэх бодисын үйлдвэр зэрэг тэсрэх болон бусад аюултай 

талбайд ажиллах ажилтан цахилгаан дамжуулдаг гутал өмсөж, биед цахилгаан энерги 

хуримтлагдсаны улмаас оч үсэрч, гал болон дэлбэрэлт үүсэхээс сэргийлнэ.  

Санамж: Цахилгааны аюултай орчинд ажиллах бол цахилгаан дамжуулдаг гутал өмсөхийг 

хатуу хориглоно. 

▪ Өлмийн хамгаалалттай, цахилгаанаас хамгаалах гутал нь гүйдэл дамжуулахгүй бөгөөд 

ажилтны хөл газартай хэлхээ үүсгэхээс сэргийлнэ. Ийм төрлийн гутал нь хуурай орчинд 600 

хүртэлх вольтын нээлттэй хэлхээнд тэсвэртэй бөгөөд бусад тусгаарлах материал, нэмэлт 

арга хэмжээтэй хослуулан ашиглаж ажилтныг цахилгааны аюулд өртөхөөс хамгаална. 

Санамж: Тэсрэх бодис болон бусад аюултай орчинд цахилгааны хамгаалалттай гутал өмсөж 

болохгүй. 

▪ Усны хамгаалалттай гутал нь ус, шавар шавхайтай талбайн чийгнээс хамгаална. Усны 

хамгаалалттай гутлын ул нь нойтон болон/эсвэл тостой гадаргуутай сайн барьцалдах ёстой. 

Усны хамгаалалттай гутал өмсөх тохиолдолд бама оймс өмсвөл зохино.  

▪ Өвлийн гутал нь ажил үүргийнхээ 80-ээс доошгүй хувийг хүйтэн нөхцөлд (цельсийн 0 хэмээс 

доош) гүйцэтгэдэг ажилчдад олгогдоно. 

 

8.3.  Нүд, нүүрний хамгаалалт 

Хамгаалалтын шил нь ANSI Z87.1-2003 эсвэл AS/NZS 1337 стандартын шаардлагад нийцсэн бөгөөд 

ЭМААБО албанаас баталсан байна. 

Дараахаас бусад уурхайн талбай дахь бүх ажлын талбаруудад хамгаалалтын тунгалаг шил заавал 

зүүх шаардлагатай: 

▪ Битүү машин техникт 

▪ Битүү өрөөнүүдэд 

▪ Оффис, захиргааны барилгуудад 

▪ Зориулалтын явган хүний зам, уурхайн талбар луу нэвтрэх/гарах хэсэг, байр сууц, амралт 

спортын байгууламж, хоолны газар болон тодорхой ажил гүйцэтгэдэггүй бусад талбайд шил 

зүүх шаардлагагүй.  

АНХААР: Дээр дурдсан газруудад үйл ажиллагаа явуулсны улмаас нүдэнд гэмтэл учруулах 

эрсдэлтэй нөхцөлд нүдний хамгаалалт зүүх шаардлагатай. 

▪ Бууруулагчтай хамгаалалтын шилийг уурхайн талбайд зүүхийг зөвшөөрөх боловч 

барилга/засварын цех/оффис/гүний уурхайд, эсвэл гэрэлтүүлэг хангалтгүйгээс гэмтэл 

учруулах эрсдэлтэй газруудад зүүхийг хориглоно. 

АНХААР: Гэрэлтүүлэг сайжруулах зориулалттай шилийг линзний өнгөнөөс үл хамааран 

бууруулагчтай шилд тооцохгүй. 

▪ Хамгаалалтын битүү шил, шилний гадуур зүүх зориулалтын шилийг харааны шилний 

(хамгаалалтын бус ангилалд хамаарах) гадуур давхар зүүж хэрэглэж болно.  

▪ Нүд гэмтээх боломжтой химийн бодис, нунтагтай харьцаж ажиллах үед эсвэл 

хязгаарлалтгүй, өндөр хурдтай, даралтат хийн систем зэрэг нөхцөлд ажиллах бол эрсдэлийн 

үнэлгээ хийсний үндсэн дээр нүд хамгаалахад шаардагдах нэмэлт хэрэгслийг тодорхойлно. 

▪ Зүлгүүрийн машин, цохилтот өрөм, цүү /молдок/ тасдагч дээр ажиллахдаа нүдний шил, 

нүүрний хамгаалалт (нүдний давхар хамгаалалт) зүүх шаардлагатай. 

▪ Нүд хамгаалах үндсэн болон нэмэлт хэрэгсэл зүүх шаардлагатай нь тогтоогдсон тохиолдолд 

контакт линзэн дээрээ давхар зүүж болно. 

▪ АНХААР: Өндөр хэмийн ажил хийх үед контакт линз зүүж болохгүй (үүнд цахилгаан гагнуур, 

плазма туяа, хийн гагнуур болон зүлгүүрийн ажил зэрэг орно). 

 

8.4.  Хувцас  

▪ Ажлын талбарт заавал өмсөх үндсэн хамгаалалтын хувцас нь нийлэг эсвэл хүнд зузаан, тод 

харагдахуйц материалаар хийсэн урт ханцуйтай цамц, өмд, эсвэл комбинзон байна. Тод 

харагдахуйц урт ханцуйтай цамц болон комбинзон нь мөн үйлдвэрийн зориулалттай гэрэл 

ойлгогч туузтай байна. Өмдөнд гэрэл ойлгогч тууз шаардлагатай буюу ажлын талбарын 

эрсдэлийн үнэлгээнд шаардлагатай гэж тусгагдсан тохиолдолд гэрэл ойлгогч тууз нь өвдөг 

орчмоор хөл тус бүрийг ороосон байна. 

▪ Шороо тоосноос хамгаалах хүрэм эсвэл хамгаалалтын хантаазыг нэгж хэлтсийн стандартын 

шаардлагыг хангахааргүй хувцасласан зочдод, тухайн зочин зөвхөн тусгайлан заасан явган 

хүний замаар явах нөхцөлтэйгээр олгоно. 

▪ Хүрэм нь үндсэн хувцас хэрэгсэлтэй ижил өнгөтэй, үйлдвэрийн зориулалттай гэрэл ойлгогч 

туузтай, үндсэн хувцас хэрэглэлтэй ижил түвшинд хамгаалах чадвартай материалаар хийгдсэн 

байна.  

▪ Эрсдэлийн үнэлгээгээр тусгай хамгаалах хувцас өмсөх шаардлагатай гэж тогтоосон 

тохиолдолд тусгай хамгаалах хувцас олгоно. Энэ заалт нь дараах нөхцөл орчинд ажилладаг 

ажилтнуудад хамааралтай: Аюултай бодистой харьцдаг, нуман цахилалтад өртөх боломжтой, 

гал унтраах үйл ажиллагаанд оролцдог, сайн, ил харагдах шаардлагатай ажил гүйцэтгэдэг, 

лабораторид ажилладаг, асбест салгахад оролцдог;, цахилгаан хөрөө ашигладаг, халуун эсвэл 

хүйтэн хэмийн ажил гүйцэтгэдэг. 

 

8.5.  Өвлийн хувцас  

▪ Бүх ажилтнуудад өвлийн хувцас олгох ба өвлийн куртка, өвлийн өмд, өвлийн комбинзоныг 

хэрэгтэй үед ажилтнуудад өгнө. Өвлийн хувцас нь ANSI/ASHRAE 55 стандартын дулаан 

тусгаарлалтын зэрэглэлд нийцсэн байх шаардлагатай.  

▪ Хувцасны гаднах материал нь салхи болон зөөлөн борооны хамгаалалттай байна. Хэрэв 

ажилтны гүйцэтгэх ажлын хүрээнд цахилгаан, ус зэрэг аюулаас хамгаалах шаардлагатай. 

 

8.6.  Цахилгааны хувцас 

▪ Цахилгаантай харьцах ажилтнууд даавуу болон/эсвэл номекс материалаар хийсэн тусгай 

хамгаалах хувцас өмсөх шаардлагатай. Цахилгааны ХХХ-ийн түвшинг цахилгаан гүйдэлд өртөх 

болон нуман цахилалтын аюулын зэргээр тодорхойлдог. Ажлын байран дахь цахилгааны 

аюулгүй ажиллагааны NFPA 70E 130.7(C) (15)-аар тодорхойлсон аюул тулгарах эрсдэлийн 

ангилал эсвэл ослын эрчим хүчний тооцооллыг ашиглан тухайн ажлыг гүйцэтгэхэд ямар ХХХ 

хэрэглэх шаардлагатайг шийднэ.  

▪ Тухайн хувцасны бичиг баримтын бүртгэл болон ажилд тохирох матрицийг цахилгааны ахлах 

мэргэжилтэн гүйцэтгэнэ.  

8.7.  Амьсгал хамгаалах хэрэгсэл  

▪ АХХ хэрэглэж байгаа ажилтнууд нь ажлын орчиндоо АХХ-ийг бүрэн битүүмжилж зүүх 

чадвартайгаа батлах ёстой. Эрсдлийн үнэлгээгээр тодорхойлсон тусгай АХХ ашиглахын өмнө 

тохируулгын тестэнд орох ба нүүрний хагас/бүтэн багийг ажилтан бүр мэдэж байх 

шаардлагатай.   

▪ Гүйцэтгэх гэж буй ажил үүрэгт чиглэсэн эрсдэлийн үнэлгээн дээр үндэслэн нэг удаагийн маскыг 

олгож, хэрэглэнэ. ЭМААБО алба нэг удаагийн масктай холбоотой тусгай зөвлөгөө, тэрчлэн 

өөрсдийн олгосон амьсгал хамгаалах хэрэгслийн ач холбогдлын талаар зөвлөгөө өгөх 

боломжтой. 

 

8.8.  Сонсгол хамгаалах хэрэгсэл /СХХ/ 

▪ Дуу чимээний сөрөг нөлөөллийг, зөвшөөрөгдсөн хэмжээнд барих шаардлагатай ажлын орчинд 

ажилтан сонсгол хамгаалах хэрэгсэл хэрэглэх ёстой. Эрсдэлийн үнэлгээ, дуу чимээний 

судалгааны үр дүнд үндэслэн сонсгол хамгаалах зохих шаардлагуудыг тодорхойлно. 

▪ Зөвшөөрөгдсөн сонсгол хамгаалах хэрэгслийг хэрэглэнэ.  

▪ Сонсголд сөргөөр нөлөөлөх хэмжээний дуу чимээтэй ажил үүрэг гүйцэтгэх үедээ хэрэглэнэ. 

▪ Холбогдох хэлтэс бүр сонсгол хамгаалах хөтөлбөр хэрэгжүүлж, хэвшил болгох ёстой. 

▪ СХХ ашиглахын өмнө тохируулгын тестэнд орох ба СХХ-ийн төрлийг ажилтан бүр мэдэж байх 

шаардлагатай.   

▪ Сонсгол хамгаалалтын хэрэгслийн зохицлын матриц анхаарч үзэх шаардлагатай.  

Дуу чимээний төвшин 82дБ 100дБ >115дБ 
140дБ буюу 

түүнээс дээш 

Шаардагдах хамгаалалт 
Чихний 

бөглөө 

Чихний 

бөглөө+ 

хамгаалалтын 

чихэвч 

Чихний 

бөглөө+ 

хамгаалалтын 

чихэвч 

Ажиллахыг 

хориглоно 

 

8.9.  Гарын хамгаалалт  

 

▪ Тусгайлан заагаагүй бол ажилтнууд гарт бэртэл гэмтэл учрах эрсдэлтэй нөхцөлд 

ажиллахдаа бээлий өмсөх ёстой. Гар хамгаалах хэрэгсэлд бээлий, гар хагарахаас хамгаалах 

тос, гар цэвэрлэгч, нарны хамгаалалттай тос зэрэг орно. Ажилтан өөрийн бээлийгээ 

урагдсан, гэмтсэн, бохирдсон шинж тэмдэг байгаа эсэхийг тогтмол шалгана.  

▪ Бээлийг тухайн гүйцэтгэх ажилд тохируулж, материалын шинж чанарыг харгалзан үзсэний 

үндсэн дээр сонгоно. Ажил бүрт тохирох бээлийний шаардлагыг тодорхойлох цогц аюулын 

үнэлгээг хийсэн байна. 

▪ Бээлийний зохицлын матриц 

Энгийн ажлын бээлий X  X       

Нэг удаагийн бээлий X         

Механикийн бээлий X  X       

Кэвлар бээлий  X        

Ариутгасан бээлий       X   

Галд тэсвэртэй бээлий     X     

Цахилгааны бээлий    X      

Чичирхийлийн эсрэг бээлий        X  

Өндөр хэмийн ажлын бээлий     X     

Өвлийн бээлий X     X    

Химийн бодисын бээлий         X 

 

8.10. Гагнуурын ХХХ 

▪ Гагнуур хийх үед хурц гэрэл гарах бөгөөд энэ үед тохирох нүдний хамгаалалт ашиглаагүй 

тохиолдолд ноцтой, эдгэршгүй нүдний гэмтэл авах боломжтой. Гагнах, таслах болон залгах 

ажиллагааны үед гарах гэрэл, эсвэл цацрагийн хүч нь гэрэл, электродын хэмжээ болон нумны 

гүйдлээс хамаарна. Гагнах, таслах, залгах ажил гүйцэтгэх үед хамгаалалтын шилэнд тавигдах 

суурь шаардлага нь ANSI Z49.1 1999 стандартад нийцсэн байна. 

▪ Гагнуурчид Speed Glass 9100 ашиглана.  

▪ Арьсыг хэт ягаан туяаны нөлөөнд өртөхөөс хамгаалах ёстой. 

▪ Зузаан материалаар маш сайн нэхсэн нэхмэл даавуугаар арьсанд хэт ягаан туяаны нөлөөлөл 

үүсэхээс хамгаална.  

▪ Цамцны бүх товчийг бүрэн товчилж, хүзүүний арьсыг хамгаална. 

▪ Урт ханцуйтай, урт өмд өмсөнө. 

▪ Хэт ягаан туяаны нөлөөллөөс зулайг хамгаалж нэхмэл даавуун малгай өмсөнө.  

▪ Толгойн арыг хамгаалж юүдэн өмсөнө. 

▪ Хэт ягаан туяанаас нүүрээ хамгаалахын тулд хэмжээ нь тохирсон, гэрэл бууруулагчтай 

гагнуурын малгай өмсөнө. 



 

ПРЕМИУМ КОНКРИТ ХХК Нээлттэй ББ 

ББ нэр: 
Хувийн хамгаалах хэрэгсэл олголт, ашиглалтын 

журам 
Хяналттай 

ББ дугаар: PС-HSE-A-PDR-11 Хувилбар: 02 Хуудасны тоо: 13 

 
 

13 
Хувилбар 02 

 

▪ Бүх нэхмэл даавуун өмсгөл нь оч, дулаан, галд тэсвэртэй байна. Өмсгөлийг цэвэр байлгаж, 

дээр нь оч үсэрч гал авалцах боломжтой шатамхай материал асгараагүй байлгах 

шаардлагатай.  

 

9. ХХХ –ийг ХАДГАЛАХ, АРЧЛАХ, УСТГАХ  

▪ ХХХ-ийг шаардлагын дагуу хадгалж, цэвэрлэж, засаж сэлбэнэ. Эвдэрч гэмтсэн болон 

ашиглалтын хугацаа нь дууссан бүх ХХХ-г солих шаардлагатай. 

▪ ХХХ-ийн ашиглалтын хугацаа нь үйлдвэрлэгчийн зөвлөмжийн дагуу байна. 

▪ Тусгай ХХХ-ийг зориулалт, ашиглалтын хугацаа, хэрэглэх, хадгалах зааварчилгааных нь дагуу 

хэрэглэнэ. 

▪ Ажлын талбар бүрт ХХХ-ийг дүрэм журмын дагуу хадгалах, бүрэн бүтэн байдлыг нь хангах 

тоног төхөөрөмж, техник хэрэгсэл, байр саваар хангана. 

 

10. ГОЁЛ ЧИМЭГЛЭЛИЙН ЭД ЗҮЙЛС 

▪ Гоёл чимэглэлийн эд зүйлс болох бугуйн цаг, бугуйвч, ээмэг, бөгж зэрэг нь ямар нэг аюул 

учруулахааргүй бол оффисийн болон чөлөөт цаг өнгөрөөх газруудад зүүхийг зөвшөөрнө.  

▪ Ажлын дүрэмт хувцас болох ажлын цамцыг бүрэн товчилж, өмдний дотуур хийж өмсөнө. 

▪ Хэрэв оффисоос гадуур ажиллах шаардлагатай бол аюул учруулж болзошгүй чимэг зүүлтээ 

зүүхгүй байх хэрэгтэй.  

▪ Түлхүүр/ажлын үнэмлэх зэргийг оосорт зүүсэн тохиолдолд тухайн оосор нь аюулгүйн 

тайлагчтай байх ёстой. 




